


9. GAIA: ALDAKORTASUN GENETIKOA ETA KULTURA
OUT OF AFRICA ETA KRANIOMETRIA:
Kranioak hartu eta neurtu egin dituzte, batez ere latitudearen arabera klimak eraginik izan ez dezan mundu osoan zeharreko kranioak aztertu dituzte. Afrikatik dagoen distantziaren eta kranioen aldakortasun fenotipikoaren artean korrelazio esangarria dagoela ikusi dute. Honek esan nahi du, zenbat eta Afrikatik urrunago egon, kranioen aldakortasuna txikiagoa dela. Hau, fundatzaile efektuaren ondorioa da. Afrikan, hasieran, aldakortasun handia egongo zen. Baina Afrikatik irten zuen talde txikiak ez zuen Afrikan zegoen aldakortasun guzti hori eramango, taldeko indibiduoen aldakortasuna soilik. Era honetan, aldakortasuna txikitu egingo zen. Gainera, fundatzaile efektua behin baino gehiagotan gertatuko zen; hau da, hasieran Afrikatik Europara irtengo ziren. Horietatik, indibiduo talde txiki bat, aldakortasun txikiagoarekin, Ameriketara zabalduko zen… Era honetan, Afrikatik urrunduz goazen heinean, aldakortasun txikiagoa aurkituko dugu. Gainera, indibiduo talde txiki hauetan jito genetikoak eragin handiagoa izango zukeen.
Mikrosateliteak aztertuz, antzeko joera bat ikusten dugu.
GENOMIKA ETA KRANIOMETRIA:
Hurrengo ikerketa honetan ere kraniometriak erabiltzen dituzte eta aldi berean datu kraniometrikoak eta ezberdintasun genomikoak aztertzen dituzte. Lau bide posible proposatzen dituzte, lau irteera posible Afrikatik, eta testatu egiten dituzte; hau da, bide bat eramanda edo beste bat eramanda, ea datu kraniometriko eta genomikoak era berean aldatzen doazen ikusten dute. Lehenengoan Afrikatik, ekialde hurbiletik irten eta Eurasia kolonizatzen da. bigarrenean, Asiako kostaldera irteten da gizakia, kostalde osoa jarraituta Ginea Berria, Australia kolonizatuz eta hortik gorantz Eurasia osoa. Ondoren beste bi irteera ezberdin proposatzen dira hurrengo bietan, aldi berekoak. Hirugarrenenan Eurasiatik eta Ekialde Hurbiletik aldi berean irten zuten eta ez ziren nahastu populazio hauek. Laugarren proposamena hirugarrenaren berdina da baina honetan, populazioak nahastu egiten dira eta soilik geratzen dira nahastu gabe Australiako populazioak.
[image: ]
Datu hauen arabera, laugarren proposamena egokitzen da hoberen; bi irteera egon ziren, bata Ekialde Hurbiletik eta bestea barnealdetik, nahastu egingo ziren, nahastu gabeko populazio bakarrak Australiakoak izanik eta beste guztiak bi irteeren arteko nahasketen ondorengoak izango zirelarik.
HELICOBACTER PYLORI-REN DIBERTSITATE GENETIKOA:
Hurrengo honetan, Helicobacter pylori erabiltzen dute, koeboluzioa jasan duen gure hesteetako bakterioa, gure mugimenduak ikusteko, hedapena azaltzeko.
[bookmark: _GoBack]Polinesian, adibidez, arratoiak erabili ziren, itsasontzietan kolonizatzeko orduan arratoiak joaten baitziren, gizakiarekin batera leku berriak kolonizatuz.
Helicobacter pylori-ren bost leinu daudela ikusi dute, ia 800 andui aztertuz 51 leku desberdinetakoak. Afrikako leinu bat aurkitu dute, eta horretatik datozen beste lau daudela ikusi dute. Beraz, Afrikarrak, Europa1, Europa2 eta Asiako ekialdekoak banandu dituzte. Asiako ekialdeko leinua oso tipikoa da asiako ekialde osoan eta baita Amerikako indigenetan. Afrikako 2 leinua Afrikako hegoaldean eta Afrikako 1 leinua mendebaldean; eta AE1 Asiako erdialdetik ezkerrerantz Europa osoraino eta AE2 Afrikan eta Europan.
[image: ]
Giza populazio bi hartu dituzte eta zenbat eta hurbilago dauden genetikoki antzekoagoak direla ikusi dute. Berdina egin dute bakterio honekin eta emaitzak berdinak izan dira.
[image: ]
Ondoren, Afrikatik zenbat eta urrunago egon, gero eta dibertsitate gutxiago dugula ikusi dute eta Helicobacter pylori-rekin ere berdina gertatzen dela ikusi da. bakterio honen genoma aztertuta, baita ere, Afrikako irteera kalkulatu dute eta duela 58.000 urte irten ginela proposatu da. Mitokondrioko genoma ikusita duela 65.000-70.000 urtetan datatuta zegoen lehen irteera garrantzitsua eta beraz, onargarria da.
Helicobacter pylori-ren bakteria urdaileko kantzerrarekin zein zerikusi daukan ikertu egin da. Ikusi egin da kostalde eta mendialdeko populazioen artean desberdintasunak daudela genetikoki. Izan ere, kostaldekoak Afrikar jatorria daukate batez ere; eta mendialdekoak, aldiz, batez ere Amerikar indigenak dira. Ia ez dago Afrikar jatorrizko generik mendialdekoetan. 
Desberdintasun genetiko nabariak daude kostaldeko eta mendiko populazioen artean, kolorez adierazita dago populazioen jatorria. Kostaldean gehien bat afrikar jatorria dauden indibiduoak daude. Mendialdean, aldiz, amerikar indigenak daude. Mendialdean jendea isolatuago dago. Amerikar indigenek Helicobacter Asiako ekialdeko leinua aurkeztuko lukete grafikoa behatuta. 

Behatu egin da Afrikar jatorria duen eta Europar jatorria duen H. pylori bakterioak alde batera uzten ari dela jatorrizko H. pylori populazioak. Gainera, eboluzioa independentea izan dutenez, mendialdean urdaileko kantzer gastrikoa pairatzeko probabilitateak asko emendatu egin dira. Honen arrazoia Afrikako jatorria zeukan bakteriaren populazioak emendatu egin direla da, mendialdean zeuden populazioak murriztuz. Beraz, mendialdean kantzerra pairatzeko probabilitateak igotzen joan dira. 
Helicobacter eta pertsonen genomak ez dute ondo bat egiten ez dutelako batera eboluzionatu eta mendialdekoentzat askoz errazagoa da pairatzea urdai kantzerra. 
HIZKUNTZA ONDAREAREN DIBERTSITATEA
Hizkuntza guztiak fonema kopuru bat dute eta ikertu egin dute zenbat fonema dauden hizkuntza bakoitzean. Ikusi egin dute Afrikan fonemen kantitatea handiagoa dela besteekin konparatuta. Asian eta Europan antzeko fonema dibertsitatea aurkezten da, baina Afrikarekin konparatuta txikiagoa da. Amerikan baita txikiagoa da. 
[image: ][image: ]Izan ere, fonemen dibertsitatea (kopurua) Afrikatik dagoen distantziarekin erlazionatzerako orduan, joera bat ikus daiteke. Geroz eta Afrikatik urrunago eman hizkuntza hori, geroz eta fonema gutxiago edukiko du. Honen arrazoia fundatzaile efektua eta jito genetikoa izan dira, non fonemak galdu egin diren. 


Hizkuntza familiak konparatzen baditugu, Afrikan jatorria daukatela ikusten da.

HETEROGENEITATE MUSIKALAREN (USTEZKO) JATORRIA
Animalien musikarekin hasten da ikerketa. Lehen musika gizakian Hoquetus nota da. Gero, kontrapuntua agertuko litzateke, non normalean bi ahotz elkartzen diren aldi batera. Gero, kanona eta beste estiloak. Irudian leku bakoitzean tipikoak diren estiloak daude. Irudia mapa batera eramanda ikusten da momentu batean B motako (berdez) estiloak agertzen direla, momentu horretan gizartean zerbait gertatu zelarik Asian jadanik geundenean. Estilo desberdinak hedatuko ziren eta genetikarekin bat egingo zuten zenbait bide. 

